
 
 

ᑲᔪᓯᓂᖃᑦᑎᐊᖅᑐᖅ ᑕᓪᓕᒪᒋᓕᖅᑕᖓᓂ ᐊᕐᕌᒍᒥ ᐊᐅᔭᒃᑯᑦ ᑲᑎᒪᓂᖅ 
ᑲᑐᔾᔨᖃᑎᒌᓄᑦ ᑲᑎᒪᔨᓄᑦ ᑐᕌᖓᔪᑦ 

 
ᓯᕗᓕᖅᑏᑦ ᐱᒃᑯᒋᔭᖃᖅᐳᑦ ᐅᖃᖃᑎᒌᖕᓂᐅᓚᐅᖅᑐᒥᒃ ᐱᓕᕆᐊᖑᓚᐅᖅᑐᓂᒡᓗ ᐱᔭᕇᖅᑕᐅᓚᐅᖅᑐᓂᒃ ᑲᑐᔾᔨᖃᑎᒌᓄᑦ 
ᑲᑎᒪᑎᓪᓗᒋᑦ. “ᑖᓐᓇ ᑲᑎᒪᓂᖅ ᐅᕙᑦᑎᓐᓂᒃ ᐱᕙᓪᓕᐊᓂᖃᖅᑎᑦᑎᒍᓐᓇᓚᐅᖅᑐᖅ ᐱᒻᒪᕆᓂᒃ ᐱᔾᔪᑎᓂᒃ ᑲᒪᒋᔭᖃᕐᓗᑕ 
ᐊᑦᑐᐃᓂᖃᖅᑐᓂᒃ ᑕᒪᐃᓐᓂ ᐃᓄᖁᑎᑦᑎᓐᓂ, ᐱᖃᓯᐅᑎᓪᓗᒋᑦ ᐊᐅᓪᓚᕈᓐᓇᕐᓂᖏᑦ ᓴᓇᔨᐅᔪᑦ, ᑲᓇᑕᒥ ᓯᓚᑖᓂᓗ 
ᑕᐅᖅᓰᖃᑎᒌᓐᓂᐅᔪᑦ, ᐊᒻᒪᓗ ᐊᕙᑎᒧᑦ ᓇᓪᓕᐅᓂᖅᓯᐅᓯᓐᓈᖅᑐᑕ 400-ᓂᒃ ᐅᑭᐅᓂᒃ ᑯᐸᑭ ᓄᓇᓕᐸᐅᔭᐅᓕᖅᑎᓪᓗᒍ,” 
ᐅᖃᖅᑐᓂ ᔮᓐ ᑦᓯᐅᕆᔅᑦ, ᓯᕗᓕᖅᑎ ᑯᐸᑭᒧᑦ. 
 
ᓯᕗᓕᖅᑏᑦ ᐅᔾᔨᕆᔭᐅᖁᔨᕗᑦ ᐊᑕᖏᕐᓗᑎᒃ ᐃᖅᑲᓇᐃᔭᕐᓂᕐᒧᑦ ᐃᓚᒋᔭᐅᔭᕆᐊᖃᕐᓂᖏᑦ ᐊᒻᒪ ᓄᖅᑲᖓᑎᑦᑎᕙᙱᓐᓂᖅ 
ᐃᖅᑲᓇᐃᔭᖅᑎᑦ ᓄᒃᑕᖅᑎᑕᐅᔪᓐᓇᕐᓂᖏᓐᓂᒃ ᐱᕐᔪᐊᒻᒪᕆᐊᓘᓂᖓᓂᒃ ᑲᓇᑕᒥ ᑮᓇᐅᔭᓕᐅᕋᓱᖕᓂᕐᒧᑦ 
ᐱᕈᖅᐸᓪᓕᐊᓂᖓᓄᑦ. 
 
ᐅᔾᔨᕈᓱᖁᔨᓪᓗᑎᒃ ᐱᕐᔪᐊᒻᒪᕆᐊᓘᓂᖓᓂᒃ ᐊᑕᖏᖅᖢᒋᑦ ᐃᖅᑲᓇᐃᔭᖅᑎᑦ ᓄᒃᑕᖅᑎᑕᐅᔪᓐᓇᕐᓂᖏᑦ 
ᑲᓇᑕᒥᐅᑕᓕᒫᓄᑦ, ᓯᕗᓕᖅᑎᑦ ᐊᖏᖃᑎᒌᒃᐳᑦ ᐊᓯᔾᔨᕆᐊᖅᑎᑦᑎᔪᒪᓪᓗᑎᒃ ᐊᖏᕈᑕᐅᓯᒪᔪᒥᒃ ᐃᓗᐊᓃᑦᑐᓂᒃ 
ᐱᓕᕆᔨᓄᑦ ᔮᓄᐊᕆ 1, 2009 ᑎᑭᓚᐅᙱᓐᓂᖓᓂ. ᑖᒃᑯᐊ ᐊᓯᔾᔨᕆᐊᖅᑕᐅᔪᑦ ᓴᖅᑭᑎᑦᑎᓂᐊᖅᐳᑦ ᑭᓇᑐᐃᓐᓇᖅ 
ᐃᖅᑲᓇᐃᔭᖅᑎ ᐃᓕᓴᕆᔭᐅᓯᒪᓗᓂ ᐃᖅᑲᓇᐃᔮᒥᓄᑦ ᒪᓕᒐᑎᒍᑦ ᐱᔪᓐᓇᐅᑎᖃᖅᑎᑕᐅᓗᓂ ᐊᑕᐅᓯᕐᒥᒃ ᑲᓇᑕᒥ 
ᐊᕕᒃᑐᖅᓯᒪᔪᓂ ᐊᕕᒃᓯᒪᓂᕆᔭᑦᑎᓐᓂᓗ. ᓯᕗᓕᖅᑎᑦ ᑎᓕᐅᕆᒃᑲᓐᓂᖅᐳᑦ ᓇᓕᐊᑐᐃᓐᓇᖅ ᐃᓚᐅᑎᑕᐅᙱᑦᑐᑦ 
ᐊᑕᖏᕐᓗᑎᒃ ᐃᖅᑲᓇᐃᔭᕐᓂᕐᒧᑦ ᐃᓚᒋᔭᐅᔭᕆᐊᖃᕐᓂᖏᓐᓄᑦ ᓇᓗᓇᐃᖅᑕᐅᑦᑎᐊᕆᐊᖃᕐᓂᐊᖅᐳᑦ ᐱᔾᔪᑎᖓᓂᒡᓗ 
ᐅᖃᐅᓯᐅᑦᑎᐊᕐᓗᑎᒃ ᐱᔭᕆᐊᖃᖅᐸᑦ ᒪᓕᖁᓪᓗᒋᑦ ᒪᓕᒐᖅᑎᒍᑦ ᑐᕌᒐᕆᔭᐅᔪᑦ ᓲᕐᓗ ᓴᐳᔾᔨᓯᒪᓂᕐᒧᑦ ᑭᒃᑯᑐᐃᓐᓇᑦ 
ᖃᓄᐃᙱᑦᑎᐊᕆᐊᖃᕐᓂᖏᓐᓂᒃ ᖁᐊᖅᓵᕐᓇᖅᑐᒦᑦᑕᕆᐊᖃᙱᓐᓂᖏᓐᓂᒡᓗ. 
 
2009-ᒥ ᐊᐅᔭᒃᑯᑦ ᑲᓇᑕᒥ ᑲᑎᒪᔩᑦ ᑲᑎᒪᓚᐅᙱᓐᓂᖏᓐᓂᒃ, ᑖᒃᑯᐊ ᐊᓯᔾᔨᕆᐊᖅᑕᐅᔪᑦ ᑕᒪᐃᓐᓄᑦ 
ᐃᓕᓴᕆᔭᐅᑎᑕᐅᓂᐊᖅᐳᑦ ᐃᖅᑲᓇᐃᔭᕐᕕᒋᔭᐅᔪᓂ ᐊᔪᙱᔾᔪᑎᓂᒃ ᑲᓇᑕᒥ ᐊᕕᒃᑐᖅᓯᒪᔪᓂ ᐊᕕᒃᓯᒪᓂᕆᔭᑦᑎᓐᓂᓗ.  
 
ᓯᕗᓕᖅᑎᑦ ᑐᓴᖅᑎᑦᑎᓚᐅᖅᐳᑦ ᐱᐅᓯᒋᐊᖅᑕᐅᔪᒥᒃ ᐊᑑᑎᖃᑦᑎᐊᖅᑐᒥᒡᓗ ᐊᖏᖃᑎᒌᒍᑕᐅᓯᒪᙱᑦᑐᓄᑦ 
ᐱᖁᔨᕗᖔᓕᐅᕐᓂᕐᒧᑦ ᐊᑐᕋᔭᖅᑐᓂᒃ ᐊᑐᓕᖅᑎᑦᑎᓂᐊᕐᓗᓂ ᐊᖏᕈᑕᐅᓯᒪᔪᒥᒃ ᐃᓗᐊᓃᑦᑐᓂᒃ ᐱᓕᕆᔨᓄᑦ 
ᐊᖏᖃᑎᒌᒍᑕᐅᓯᒪᙱᑦᑐᓄᑦ ᑲᑎᒪᔨᓄᑦ ᐊᑐᖅᑕᐅᖁᔭᐅᓂᐊᖅᑐᓂᒃ ᒐᕙᒪᒥ-ᒐᕙᒪᒧᑦ ᐊᖏᖃᑎᒌᒍᑕᐅᓯᒪᙱᑦᑐᓄᑦ 
ᔮᓄᐊᕆ 1, 2009-ᒥ ᐊᑐᓯᒋᐊᕐᓗᓂ, ᓴᙱᒃᑎᒋᐊᖅᑕᐅᓯᒪᔪᖅ ᐊᑐᕋᔭᖅᑐᖅ ᐃᓚᖃᖅᐳᖅ ᐊᑐᖅᑕᐅᓂᖓᓄᑦ 
ᑮᓇᐅᔭᑎᒍᑦ ᐊᑲᐅᙱᓕᐅᕈᑕᐅᓕᖅᐸᒃᑐᑦ $5-ᒥᓕᐊᑖᓚᓂᒃ ᐅᓄᕐᓂᖅᐹᖃᖅᑐᓂᒃ.   
 
ᑖᓐᓇ ᓄᑖᖅ ᐊᑐᕋᔭᖅᑐᖅ ᐊᑐᕐᓂᐊᖅᐳᖅ ᐊᖏᖃᑎᒌᒍᑕᐅᓯᒪᙱᑦᑐᓕᒫᓄᑦ AIT-ᒪᓕᒡᓗᒍ - ᐃᓚᒋᔭᐅᓗᑎᒃ 
ᐃᖅᑲᓇᐃᔭᖅᑎᑦ ᓄᒃᑕᖅᑎᑕᐅᔪᓐᓇᕐᓂᖏᑦ. ᑖᓐᓇ, ᓯᕗᓕᖅᑎᑦ ᐃᓚᒋᔭᐅᓗᑎᒃ ᒪᓕᒐᓕᐅᕈᒪᓂᖃᕐᓗᑎᒃ, ᐱᔭᕆᐊᖃᖅᐸᑦ, 
ᑲᔪᓯᑎᑦᑎᓂᐊᖅᐳᑦ ᐊᑕᖏᑦᑎᐊᕐᓗᒋᑦ ᐃᖅᑲᓇᐃᔭᖅᑎᓄᑦ ᓄᒃᑕᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᕐᓂᕆᔭᐅᔪᓂᒃ 
ᑲᓇᑕᒥᐅᑕᓕᒫᓄᑦ. 
 
ᐊᓯᐊᓄᑦ ᓄᓇᑖᖅᐸᒃᑐᑦ ᐱᒻᒪᕆᐊᓘᔪᓐᓇᕆᕗᖅ ᐅᖃᐅᓯᖃᕐᓂᐊᕐᓗᓂ ᐃᖅᑲᓇᐃᔭᖅᑎᑭᒃᓴᕐᓂᐅᕙᒃᑐᓂᒃ. ᓯᕗᓕᖅᑎᑦ 
ᐅᖃᐅᓯᖃᖅᐳᑦ ᐅᓪᓗᒥ ᑲᑎᑕᐅᕙᓪᓕᐊᓯᒪᔪᑦ 925,000-ᖑᓪᓗᑎᒃ ᐊᐅᒃᑕᔫᓄᑦ ᐱᓇᔪᒍᑕᐅᔪᑦ ᓈᒻᒪᙱᑉᐳᖅ 
ᒐᕙᒪᑐᖃᒃᑯᓐᓂᓗ ᑎᓕᐅᕆᕗᑦ 200,000-ᓄᑦ ᒥᒃᖠᒋᐊᖅᑎᑦᑎᖁᔨᓪᓗᑎᒃ ᐊᐅᓚᑕᐅᔪᓐᓇᕐᓂᖅᓴᐅᓕᕐᓗᑎᒃ 2011 
ᑎᑭᓚᐅᙱᓐᓂᖓᓂ. ᑲᑎᒪᔩᑦ ᐅᖃᐅᓯᖃᕆᕗᑦ ᐸᕐᓇᐃᑦᑎᐊᕐᓂᖅᓴᐅᖁᓪᓗᒋᑦ ᓯᕗᓂᑦᑎᓐᓄᑦ ᐃᖅᑲᓇᐃᔭᖅᑎᓄᑦ 
ᐱᔭᐅᔭᕆᐊᓕᖕᓂᒃ, ᒐᕙᒪᑐᖃᒃᑯᑦ ᐱᓕᕆᖃᑎᖃᕆᐊᖃᖅᐳᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐊᕕᒃᓯᒪᓂᕆᔭᑦᑎᓐᓂᓗ 
ᐸᕐᓇᐃᓂᐊᕐᓗᑎᒃ ᐊᓯᐊᓄᑦ ᓄᓇᑖᖅᐸᒃᑐᑦ ᖃᔅᓯᐅᓂᖏᓐᓂᒃ ᐊᕐᕌᒍᓄᑦ ᐅᓄᖅᑐᓄᑦ ᑐᙵᕕᖃᕐᓗᑎᒃ.  
 
ᓯᕗᓕᖅᑎᑦ ᐊᖏᖃᑎᖃᖅᐳᑦ ᐊᔾᔨᒌᙱᑦᑐᓂᒃ ᐱᓕᕆᐊᖑᔪᒪᔪᓂᒃ ᐱᔭᕆᐊᖃᖅᐳᑦ ᐃᓄᐃᑦ ᐱᔪᒪᓂᖅᓴᐅᖁᓪᓗᒋᑦ 
ᐱᓯᒪᔭᐅᖏᓐᓇᕈᓐᓇᕐᓗᑎᒡᓗ ᐃᖅᑲᓇᐃᔭᕐᕕᖕᓂ ᐃᖅᑲᓇᐃᔭᖅᑎᑭᒃᓴᕐᓂᐅᕙᒃᑐᖅ ᐱᓕᕆᐊᖑᓂᐊᕐᓗᑎᒃ. 



ᑐᓴᖅᑎᑦᑎᓚᐅᖅᐳᑦ ᓂᐅᕙᐅᓐᓛᓐᒥ ᓛᐸᑐᐊᒥᓗ ᑲᑎᒪᑎᑦᑎᓛᕐᓂᖏᓐᓂᒃ ᑕᒪᑐᒪᓂ ᐊᕐᕌᒍᒥ ᖃᐅᔨᒪᔪᕐᔪᐊᓂᒃ 
ᐱᑖᖃᑕᐅᓯᒪᔪᓂᒡᓗ ᑲᑎᑎᑦᑎᓂᐊᖅᑐᓂᒃ ᐃᓱᒪᒃᓴᓯᐅᕈᑎᖃᕐᓗᑎᒃ ᐊᑑᑎᖃᑦᑎᐊᓛᖑᔪᓐᓇᖅᑐᓂᒃ ᐱᐅᓯᒋᐊᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᓄᑦ ᐃᓚᒋᔭᐅᕙᒃᑐᑦ. 
 
ᓯᕗᓕᖅᑎᑦ ᐊᖏᖃᑎᖃᖅᐳᑦ ᐃᒡᓗᒥᒃ ᐊᑐᕈᓐᓇᕐᓂᖅ ᐱᒻᒪᕆᐅᓂᖓᓂᒃ ᑲᓇᑕᒥᐅᑦ ᑎᑭᐅᑎᓇᓱᖕᓂᐊᕐᓗᑎᒃ 
ᐊᑕᖏᕐᓗᒋᑦ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᔪᓐᓇᕐᓂᕐᒧᑦ ᐊᑐᕆᐊᖃᖅᐸᒃᑕᖏᓐᓂᒃ ᐊᖑᒻᒪᑎᔪᓐᓇᖁᓪᓗᒋᑦ 
ᐱᕈᖅᐸᓪᓕᐊᔪᒧᑦ ᑮᓇᐅᔾᔭᒃᓴᕋᓱᖕᓂᕆᕙᒃᑕᑦᑎᓐᓄᑦ. ᓯᕗᓕᖅᑎᑦ ᐅᖃᐅᓯᖃᓚᐅᖅᐳᑦ ᐱᒻᒪᕆᐅᓂᖓᓂᒃ 
ᐊᓯᔾᔨᕆᐊᖅᑎᑦᑎᓂᕐᒥᒃ ᖃᔅᓯᑲᓪᓚᖕᓂᒃ ᐊᑭᖏᓐᓄᑦ-ᐊᕕᒃᓯᕕᐅᓂᕐᒧᑦ ᑮᓇᐅᔭᓂᒃ ᐊᖏᖃᑎᒌᖕᓂᕐᒧᑦ ᑲᔪᓯᑎᑦᑎᓗᑎᒡᓗ 
ᑲᓇᑕᒥ ᑮᓇᐅᔭᖃᖅᑎᑦᑎᓂᕐᒥᒃ ᐃᒡᓗᓕᕆᓂᕐᒧᑦ 2009-ᒥ ᐃᓱᓕᑎᑕᐅᓂᐊᕐᓂᖓᓄᑦ. ᓯᕗᓕᖅᑎᑦ ᑐᙵᓱᒃᑎᑦᑎᓚᐅᖅᐳᑦ 
ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕈᒪᓪᓗᑎᒃ ᑲᓇᑕᒥ ᐊᕕᒃᑐᖅᓯᒪᔪᓂ ᐊᕕᒃᓯᒪᓂᕆᔭᑦᑎᓐᓂᓗ ᑐᐊᕕᕐᓇᖅᑐᑦ ᒪᓕᒡᓗᒋᑦ 
ᑐᓴᖅᑎᑦᑎᔪᒪᓪᓗᑎᒡᓗ ᑲᓇᑕᒥ ᐊᕕᒃᑐᖅᓯᒪᔪᓂ ᐊᕕᒃᓯᒪᓂᕆᔭᑦᑎᓐᓂᓗ ᑐᕌᒐᕆᔪᒪᔭᖏᓐᓂᒃ ᐱᔾᔪᑎᒋᓪᓗᒋᑦ 
ᐃᒡᓕᕆᓂᕐᒧᑦ ᐊᑐᐊᒐᕆᔭᐅᔪᑦ ᑲᓇᑕᒥ. ᒫᓐᓇᒧᑦ ᑎᑭᖦᖢᒍ, ᓯᕗᓕᖅᑎᑦ ᐊᐱᕆᓯᒪᓕᖅᐳᑦ ᒥᓂᔅᑕᓂᒃ ᐱᓕᕆᐊᒃᓴᓕᖕᓂᒃ 
ᐃᒡᓗᓕᕆᓂᕐᒥᒃ ᐅᑭᐊᒃᓵᖅ ᑲᑎᖁᓪᓗᓂᒋᑦ ᑐᙵᓱᖁᔨᓪᓗᑎᒡᓗ ᑲᑐᔾᔨᖃᑎᒥᓂ ᐱᓕᕆᖃᑎᒋᕙᒃᑕᒥᓂᒃ. ᓴᔅᑳᑦᑐᐊᓐ 
ᐊᐅᓚᑦᑎᔨᐅᔪᒪᓚᐅᖅᐳᑦ ᑲᑎᒪᓛᖅᑐᓂᒃ. 
 
“ᖃᐅᓯᒪᑦᑎᐊᕐᓂᐊᖅᐳᒍᑦ ᑕᒪᐃᓐᓄᑦ ᓴᓇᔨᐅᔪᓄᑦ ᐊᐅᓪᓚᕈᓐᓇᕐᓂᖏᑦ ᐱᔪᓐᓇᐅᑎᖏᑦ ᐃᓄᓐᓄᑦ ᐊᒻᒪᓗ ᐊᖏᕈᑎᐅᔪᖅ 
ᑲᓇᑕᑉ ᐃᓗᐊᓂ ᑕᐅᖅᓰᓂᕐᒧᑦ ᐋᔩᕋᕈᑎᖃᕈᓐᓇᕐᓂᐊᓕᖅᑐᑎᑦ ᐊᑲᐅᙱᓕᐅᕈᑎᐅᔪᑦ ᐱᓪᓗᒋᑦ.  ᓴᓇᔨᖃᐅᕆᐊᖃᕐᓂᕗᑦ 
ᓴᙱᔪᒥᒃ ᐱᕙᓪᓕᐊᓂᖃᖅᑎᓪᓗᑕ ᐱᒻᒪᕆᐅᒻᒪᑦ ᐱᕈᖅᐸᓪᓕᐊᒍᓐᓇᓂᑦᑎᓐᓂ, ᐊᒻᒪᓗ ᖁᕕᐊᒻᒪᕆᑉᐳᖓ ᑲᑎᒪᔨᐅᔪᑦ 
ᓯᕗᓕᖅᑏᑦ ᐱᕙᓪᓕᐊᓂᖃᓪᓚᕆᒃᓯᒪᒻᒪᑕ,” ᐅᖃᖅᑐᓂ ᓯᕗᓕᖅᑎ ᕗᕋᑦ ᕙᓪ, ᐃᒃᓯᕙᐅᑕᐅᑉ ᑐᖏᓕᖓᑦ ᑲᑎᒪᔨᓂ.  
 
ᐱᔾᔪᑎᒋᓪᓗᒋᑦ ᓄᓇᕐᔪᐊᓕᒫᒥ ᐊᒃᑐᐊᓂᓖᑦ, ᓯᕗᓕᖅᑎᑦ ᓇᓗᓇᐃᖅᓯᓚᐅᖅᐳᑦ ᐱᒻᒪᕆᐅᓂᖓᓂᒃ ᐱᒻᒪᕆᐅᔪᓄᑦ 
ᐊᒃᑐᐊᓂᖃᖃᑦᑕᐅᑎᓂᐅᕙᒃᑐᓂᒃ ᓴᖅᑭᓯᒪᔪᓂᒃ ᑲᓇᑕᒥ ᐊᒥᐊᓕᑲᒥᓪᓗ., ᐱᓗᐊᖅᑐᒥᒃ ᐅᖃᐅᓯᖃᖅᖢᑎᒃ 
ᑲᔪᓯᑎᑦᑎᔭᕆᐊᖃᕐᓂᖏᓐᓂᒃ ᓄᐊᑦ ᐊᒥᐊᓕᑲᒥ ᐊᑭᖃᙱᑦᑐᒃᑯᑦ ᑕᐅᖅᓰᑲᑦᑕᕐᓂᕐᒥᒃ ᐊᖏᖃᑎᒌᖕᓂᕐᒥᒃ. 
ᐅᖃᐅᓯᖃᓚᐅᕐᒥᔪᑦ ᑕᐅᖅᓰᖃᑎᒌᖕᓂᐅᕙᒃᑐᒥ ᓴᐃᓇᒧᑦ ᑲᑐᔾᔨᖃᑎᒌᓄᑦ ᑲᑎᒪᔨᒋᔭᐅᔪᑦ ᐱᓕᕆᐊᕆᔭᐅᓛᖅᑐᒧᑦ 
ᓄᕕᐱᕆᒥᑦ, ᑲᑐᔾᔨᖃᑎᖃᕐᓗᑎᒃ ᑲᓇᑕᒥ ᓴᐃᓇᒥ ᓇᖕᒥᓂᖃᕐᓂᕐᒧᑦ ᑲᑎᒪᔨᖏᓐᓂᒃ. 
 
ᓯᕗᓕᖅᑎᑦ ᓇᓗᓇᐃᖅᓯᕗᑦ ᐱᒻᒪᕆᐅᓂᖓᓂᒃ ᐊᓯᔾᔨᖅᐸᓪᓕᐊᔭᕆᐊᖃᕐᓂᖓᓂᒃ ᐊᒃᑐᐊᓂᖃᖃᑦᑕᐅᑎᓂᐅᕙᒃᑐᑦ 
ᑲᓇᑕᒃᑯᑦ ᒥᐊᓕᒐᒃᑯᓪᓗ, ᐅᖃᐅᓯᖃᖅᑐᑎᑦ ᐱᓗᐊᖅᑐᒥᒃ ᑲᓇᑕᒥ ᒥᐊᓕᒐᕐᓂᒃ ᐊᑭᖃᙱᑦᑐᒃᑯᑦ 
ᑕᐅᖅᓰᖃᑎᒌᖃᑦᑕᕐᓂᕐᒧᑦ ᐊᖏᕈᑎᖓᓂᒃ.  ᐅᖃᐅᓯᖃᓚᐅᕐᒥᔪᑦ ᑕᐅᖅᓰᖃᑎᖃᖃᑦᑕᕐᓂᐊᕐᓂᕐᒧᑦ ᐅᖃᐅᓯᖃᑎᒌᓐᓂᕐᒥᒃ 
ᓴᐃᓇᒥ ᑲᑎᒪᔨᐅᔪᑦ ᓄᕖᕝᕙᒥ ᑲᒪᒋᔭᖃᕐᓂᐊᖅᑐᑎᑦ, ᑲᑐᔾᔨᓗᑎᑦ ᑲᓇᑕᒥ ᓴᐃᓇᒥ ᐱᓕᕆᖃᑎᒌᓐᓂᕐᒧᑦ 
ᓇᒻᒥᓂᖁᑎᓕᐅᔪᑦ ᑲᑎᒪᔨᖏᓐᓂᒃ.  
 
ᓯᕗᓕᖅᑏᑦ ᐅᖃᐅᓯᖃᓪᓗᐊᓚᐅᕐᒥᔪᑦ ᐱᒻᒪᕆᐅᓂᖓᓐᓂᒃ ᐊᓯᔾᔨᖅᑕᐅᒋᐊᖃᕐᓂᖏᓐᓂᒃ ᑲᓇᑕᑉ ᐊᒻᒪᓗ ᑕᕆᐅᑉ ᐊᑭᐊᓂ 
ᔫᓂᐊᓐᑯᑦ ᓴᙱᓂᖅᓴᒥᒃ ᐱᓕᕆᖃᑎᒌᒃᑎᐊᕐᓂᖅᓴᐅᓕᕐᓗᑎᒃ. ᓯᕗᓕᖅᑎᑦ ᐃᑲᔪᖅᑐᐃᕗᑦ ᑎᓕᐅᕆᓪᓗᑎᒡᓗ 
ᐱᖏᐊᖁᔨᓪᓗᑎᒃ ᐋᔩᖃᑎᒌᖕᓂᕐᒥᒃ ᑲᑎᒪᓂᐊᓕᕐᒥᒃᐸᑕ ᑲᓇᑕᒥ ᐊᒻᒪ ᑕᕆᐅᑉ ᐊᑭᐊᓂ ᔫᓂᐊᓐᖏᑕ ᑲᑐᔾᔨᖃᑎᒌᖏᑦ 
ᐊᑦᓛᓐᑎᒃᒥ ᑮᓇᐅᔭᓕᐅᕋᓱᖕᓂᕐᒧᑦ ᐊᖏᖃᑎᒌᖕᓂᒧᑦ. ᓯᕗᓕᖅᑎᑦ ᐃᓱᒫᓘᑎᒋᔭᖏᓐᓂᒃ ᐅᖃᐅᓯᖃᓚᐅᖅᐳᑦ 
ᐱᔾᔪᑎᓕᖕᓂᒃ ᐊᑲᐅᙱᑦᑐᒃᑯᑦ ᐊᒃᑐᖅᓯᓂᖃᕋᔭᕐᓂᖏᓐᓂᒃ ᕿᓯᖕᓂᒃ ᓂᐅᕐᕈᑎᖃᖅᐸᖕᓂᖅ ᓄᖅᑲᖅᑎᑕᐅᓂᖓᓄᑦ 
ᐋᔩᖃᑎᒌᓕᖅᐸᑕ. ᐃᓱᒪᒋᔭᖃᖅᖢᑎᒃ ᓯᐊᒻᒪᒃᑎᕆᓂᕐᒥᒃ ᑕᐅᖅᓰᖃᑎᒌᒃᐸᒃᑐᓂᒃ, ᐅᖃᐅᓯᖃᓚᐅᖅᐳᑦ ᐱᒻᒪᕆᐅᓂᖓᓂᒃ 
ᓄᖅᑲᖅᑎᑕᐅᖁᓪᓗᒍ ᖅᓰᖃᑎᒌᒃᐸᖕᓂᖅ ᐊᖏᖃᑎᒌᖕᓂᖅ ᐊᓯᖏᓐᓂᒃ ᑕᐅᖅᓰᖃᑎᒋᕙᒃᑕᖏᓐᓂᒃ ᓴᐃᓃᒥᐅᑦ 
ᑲᓇᓐᓇᖓᓂᕐᒥᐅᑦ ᓄᓇᖓᓂ. 
 
ᐱᐊᓂᓕᖅᑎᓪᓗᖓ, ᓯᕗᓕᖅᑎᑦ ᖁᔭᓐᓇᒦᖅᐳᑦ ᓯᕗᓕᖅᑎ ᒍᕋᕼᐊᒻ-ᒥᒃ ᓂᐅ ᐳᕋᓐᔅᐅᐃᒃᒥᐅᑕᒥᒃ, ᑲᑎᒪᔨᓄᑦ 
ᐃᒃᓯᕙᐅᑕᐅᓚᐅᕐᓂᖓᓄᑦ ᑲᑐᔾᔨᖃᑎᒌᓄᑦ ᐊᕐᕌᒎᓚᐅᖅᑐᒥᒃ. :ᓯᕗᓕᖅᑎ ᒍᕌᕼᐊᒻ ᓯᕗᓕᐅᖅᑎᐅᓂᖓ ᐃᒃᓯᕙᐅᑕᐅᓪᓗᓂ 
ᑲᑎᒪᔨᓄᑦ ᑲᑐᔾᔨᖃᑎᒌᓄᑦ ᓯᕗᒻᒧᐊᒃᑎᑦᑎᔾᔪᑕᐅᓚᐅᖅᐳᖅ ᑲᑎᒪᔨᑦ ᐱᓕᕆᐊᖏᓐᓂᒃ ᑕᒪᑐᒪᓂᓗ ᐊᕐᕌᒍᒥ 
ᐃᑲᔪᕐᓂᖃᑦᑎᐊᖅᖢᓂ, “ᓯᕗᓕᖅᑎ ᑎᐅᕋᔅᑦ ᐅᖃᖅᑐᖅ. 
 
ᐊᕙᑎᓕᕆᓂᕐᒧᓪᓕ, ᐊᒻᒪᓗ ᐱᓗᐊᖅᑐᒥ ᓯᓚᑉ ᐊᓯᔾᔨᕐᓂᖓᓄᑦ, ᓯᕗᓕᖅᑎᐅᔪᑦ ᖃᐅᔨᓴᓚᐅᖅᑐᑦ 
ᐱᕙᓪᓕᐊᓂᖃᖅᑎᓪᓗᒋᑦ ᐱᔭᕇᖅᓯᒪᓂᒥᓂᖏᑦ ᐊᒻᒪᓗ ᓴᒃᑯᐃᓪᓗᑎᑦ ᐅᓂᒃᑳᕐᒥᒃ ᐱᕙᓪᓕᐊᓂᖏᑦ ᐱᓪᓗᒋᑦ ᑕᐃᒪᙵᓂᒃ 
ᑲᑐᔾᔨᖃᑎᒌᖑᔪᑦ ᐊᐅᔭᕐᒥ ᑲᑎᒪᓂᖃᓚᐅᖅᑎᓪᓗᒋᑦ ᒪᓐᒃᑕᓐᒥ ᐊᕐᕌᓂ.  ᐅᓂᒃᑳᓂᒃ ᐱᓚᐅᖅᓯᒪᒻᒪᑕ ᐱᓕᕆᐊᕆᔭᒥᓂᕐᓂᒃ 
ᑲᑎᒪᔨᓂ ᓯᓚᑉ ᐊᓯᔾᔨᕐᓂᖓᓄᑦ ᓱᖏᐅᑎᒐᓱᐊᕐᓂᕐᒥᒃ ᑲᑎᒪᔾᔪᑎᖃᖅᑐᒥᓂᐅᕙᑦᑐᒥᓂᕐᓂᒃ ᐱᖓᓲᔪᖅᑐᐃᑦ ᑕᖅᑭᐅᔪᓂᒃ 
ᑲᒪᒋᔭᐅᕙᑦᑐᑎᑦ ᕚᓐᑰᕗᒥ ᐊᒻᒪᓗ ᑐᕌᓐᑐᒥ, ᑲᑐᔾᔨᓪᓗᑎᑦ ᐃᒃᓯᕙᐅᑕᐅᖃᑎᒌᓚᐅᖅᓯᒪᓪᓗᑎᑦ ᑳᒻᕗᓪ ᐊᒻᒪᓗ ᒥᒍᐃᓐᑎ. 
 



ᐆᒻᒪᖅᑯᑏᑦ ᐊᑭᑦᑐᐸᓪᓕᐊᓂᖏᓐᓄᓪᓕ, ᑲᑎᒪᔨᐅᔪᑦ ᐅᖃᐅᓯᖃᓪᓗᐊᕐᓂᐊᖅᑐᐃᑦ ᐆᒻᒪᖅᑯᑎᓂᒃ ᐊᑐᑦᑎᐊᕐᓂᕐᒥᒃ ᐊᒻᒪᓗ 
ᐊᑐᓗᐊᖅᑕᐃᓕᒪᓂᕐᒥᒃ ᐱᓕᕆᖃᑎᒌᓪᓗᑎᑦ ᐊᒻᒪᓗ ᑲᑐᔾᔨᓗᑎᑦ ᖃᓄᐃᓕᐅᖅᑐᖃᕐᓗᓂ ᑲᒪᑦᑎᐊᕐᓂᖃᕋᔭᕐᒪᖔᑕ.   
ᓯᕗᓕᖅᑎᐅᔪᑦ ᐅᓪᓗᒥ 20-ᐳᓴᓐᑎᓂᒃ ᐱᐅᓯᑎᑦᑎᒋᐊᕐᓂᐊᕐᓂᕋᖅᓯᒪᓕᖅᐳᑦ ᑎᑭᓚᐅᖅᑎᓐᓇᒍ 2020 ᐆᒻᒪᖅᑯᑏᑦ 
ᐊᑐᖅᑕᐅᑦᑎᐊᖃᑦᑕᕋᔭᕐᓗᑎᑦ ᓄᓇᖏᓐᓂ.  ᐊᖏᖃᑎᒌᔅᓯᒪᕗᐃᓪᓗ ᑕᓪᓕᒪᓂᒃ ᐸᕐᓇᒍᑎᓂᒃ ᑕᐃᒪᓐᓇ 
ᐋᖅᑮᑦᑎᐊᕈᓐᓇᕋᔭᕐᓂᖏᓐᓂᒃ ᐆᒻᒪᖅᑯᑎᓂᒃ ᐊᑐᑦᑎᐊᕐᓂᖅᓴᐅᒐᓱᐊᖅᑎᓪᓗᒋᑦ: 

• ᐱᐅᓯᑎᒋᐊᖅᑕᐅᓗᓂ ᐋᖅᑭᒃᓯᒪᓂᖏᑦ ᑲᓇᑕᒥ ᐆᒻᒪᖅᑯᑎᓂᒃ ᐊᑐᕐᕐᒧᑦ ᐃᒡᓗᓄᑦ ᒪᓕᑦᑕᐅᔭᕆᐊᓕᓂᒃ 25-
ᐳᓴᓐᑎᓂᒃ ᐱᐅᓯᑎᑕᐅᒋᐊᕐᔫᒥᓗᓂ ᑎᑭᓚᐅᖅᑎᓐᓇᒍ 2011; 

• ᐃᓚᓕᐅᔾᔭᐅᓗᓂ ᐆᒻᒪᖅᑯᑎᓂᒃ ᐊᑐᑦᑎᐊᖃᑦᑕᕐᓂᐅᔪᖅ ᑕᓪᓕᒪᖓᓐᓅᕐᓗᓂ ᐱᓇᓱᐊᖅᑕᖏᓐᓄᑦ ᑲᓇᑕᒥ 
ᐃᒡᓗᐃᑦ ᒪᓕᒐᕋᓛᖏᑦ ᐆᒻᒪᖅᑯᑎᓕᕆᓂᕐᒧᑦ; 

• ᐊᒥᓱᕈᕆᐊᕐᔫᒥᓗᒋᑦ ᐊᒥᓲᓂᖏᑦ ᐆᒻᒪᖅᑯᑎᓂᒃ ᐊᑐᖅᑐᐃᑦ ᑭᓱᑐᐃᓐᓇᐃᑦ ᐆᒻᒪᖅᑯᑎᑐᓗᐊᙱᑦᑑᑎᖔᕐᓗᒋᑦ; 
• ᐊᑐᓕᕐᓗᓂ ᐊᕙᑎᒧᑦ ᐊᑦᑐᐃᓂᖃᓗᐊᙱᑦᑐᐃᑦ ᐃᒡᓗᐃᑦ ᐊᑐᐊᒐᖓᓂᒃ ᓄᑖᓂᒃ ᓴᓇᔭᐅᓂᐊᓴᔪᑦ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ ᐃᒡᓗᓕᐅᖅᑎᓪᓗᒋᑦ, ᐱᖃᓯᐅᑎᓗᒍ ᒪᑭᒪᔾᔪᑎᖃᖅᐸᓪᓕᐊᓗᓂ 
ᐃᒻᒥᓂᐅᓂᖅᓴᖅ ᐊᑐᐊᒐᕐᓂᒃ ᐆᒻᒪᖅᑯᑎᓄᑦ ᐊᒻᒪᓗ ᐃᒥᕐᒥᒃ ᐊᑐᕐᓂᕐᒧᑦ; ᐊᒻᒪᓗ, 

• ᐊᑐᓕᖅᑎᑦᑎᓗᑎᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᓇᒻᒥᓂᕆᔭᐅᔪᒧᑦ ᐊᐅᓚᓂᖏᓐᓂᒃ ᐊᑐᓂ 
ᐊᕕᑦᑐᖅᓯᒪᔪᖏᓐᓂ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᑦ ᐃᒡᓗᐃᑦ ᐊᑐᕈᓐᓇᕋᔭᕐᒪᑕ 
ᐆᒻᒪᖅᑯᑎᑐᓗᐊᙱᒃᑲᓗᐊᕐᒪᖔᑦ ᐃᒡᓗᖏᑦ ᖃᐅᔨᓴᖅᑕᐅᓗᑎᑦ ᐊᒻᒪᓗ ᐃᑲᔪᖅᑕᐅᓗᑎᑦ 
ᐆᒻᒪᖅᑯᑎᑐᓗᐊᙱᑦᑐᓂᒃ ᓴᓇᒋᐊᓕᕋᐃᒍᑎᑦ. 

 
ᐊᒻᒪᓗᑦᑕᐅᖅ, ᓅᕙ ᔅᑰᓴᑉ ᓯᕗᓕᖅᑎᖓᑦ ᕌᑦᓂ ᒪᒃᑖᓄᓪᑦ ᐆᒻᒪᖅᑯᓂᒃ ᐊᑐᑦᑎᐊᕐᓂᕐᒧᑦ ᑲᑎᒪᓂᖃᖅᑎᑦᑎᓛᖅᑐᖅ 
ᓄᙳᐊᓂ ᓯᑏᕝᕙᑉ.  ᓯᕗᓕᖅᑏᑦ ᐅᖃᐅᓯᖃᖅᑐᒥᓂᐅᕗᑦ ᐊᕙᑎᒥ ᐊᑦᑐᐃᓂᖃᓗᐊᙱᑦᑐᓂᒃ ᐆᒻᒪᖅᑯᑎᑐᖅᑐᓂᒃ ᐊᒻᒪᓗ 
ᐊᖏᖅᑐᒥᓂᐅᓪᓗᑎᑦ ᑲᑎᒪᓂᖃᖃᑦᑕᕐᓂᐊᕐᒪᑕ ᐅᔾᔨᖅᓱᖅᑎᐊᖅᑎᑦᑎᔫᒥᓇᓱᐊᕐᓗᑎᑦ ᑐᑭᓯᑎᑦᑎᓇᓱᐊᕐᓗᑎᓪᓗ 
ᐊᑐᓗᐊᖅᑕᐃᓕᒪᔾᔪᑎᐅᔪᓂᒃ ᐊᒻᒪᓗ ᑲᑐᔾᔭᐅᓗᓂ ᑕᒪᒃᑯᐊ ᖃᐅᔨᒪᔭᐅᔪᑦ. 
 
ᓯᕗᓕᖅᑏᑦ ᐅᓪᓗᒥᐅᔪᖅ ᐅᖃᖅᑐᖅ ᖁᕕᐊᑦᑐᒥᓂᐅᓂᖏᑦ ᐃᓚᐅᖃᑕᐅᒍᓐᓇᕐᒪᑕ ᑕᒫᓂ ᐱᓇᓱᓯᐊᕈᓯᕐᓂᒃ 
ᓇᓪᓕᐅᓂᖅᓯᐅᕐᓂᖃᖅᑎᓪᓗᒋᑦ ᑯᐸᑭ ᓄᓇᓕᐸᐅᔭᖓᑦ ᓇᓪᓕᐅᓂᖅᓯᐅᕐᓂᖃᖅᑎᓪᓗᒋᑦ.  ᓯᕗᓕᖅᑏᑦ ᐱᕕᖃᕐᓂᖏᓐᓂᒃ 
ᑕᒪᔅᓱᒥᖓ ᓇᓪᓕᐅᓂᖅᓯᐅᖃᑕᐅᓗᑎᑦ ᑲᓇᑕᒥ ᓴᙱᔫᓪᓗᓂ ᐅᐃᕖᑉ ᓄᓇᓕᖏᓐᓂᒃ ᓇᓪᓕᐅᓂᖅᓯᐅᕈᑎᖃᓚᐅᖅᑐᐃᑦ 
ᐊᒻᒪᓗ ᐅᔾᔨᖅᓱᖅᑐᑎᑦ ᐃᑲᔪᕐᓂᖃᕐᓂᖏᑦ ᑲᓇᑕᒥᐅᑕᐃᑦ ᐅᐃᕖᑦ ᑲᓇᑕᑉ ᐃᓅᓯᖏᓐᓂ ᐱᐅᓯᑎᑦᑎᒋᐊᖅᓯᒪᓂᑰᒻᒪᑕ. 
 
ᐃᓂᓴᕆᓪᓗᒋᑦ ᐊᔾᔨᒌᙱᑦᑐᐃᑦ ᐅᕕᓂᖃᐅᖅᑐᐃᑦ ᐊᒻᒪᓗ ᐃᓕᖅᑯᓯᓖᑦ ᐊᔾᔨᒌᙱᑦᑐᓂᒃ ᑲᓇᑕᑉ ᐅᐃᕖᖏᑦ, ᑲᓇᑕᑉ 
ᐅᐃᕖᑦ ᓄᓇᓕᖏᑦ ᐅᖃᖃᑎᒌᓲᖑᒻᒪᑕ ᐊᔾᔨᒌᑦᑐᒥᒃ ᐅᖃᐅᓯᕐᒥᒃ, ᑲᑐᔾᔨᓪᓗᑎᑦ ᐃᓕᖅᑯᓯᖓᓂᒃ, ᐊᒻᒪᓗ ᑲᑎᓯᒪᓪᓗᑎᑦ 
ᐅᖓᓯᑦᑐᒦᒃᑲᓗᐊᖅᑎᓪᓗᒋᑦ ᓄᓇᓕᖏᑦ. 
 
ᓯᕗᓕᖅᑎᐅᔪᑦ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᐅᐃᕖᑦ ᓄᓇᓕᖃᕐᓂᖓᓂᒃ, ᐊᒻᒪᓗ ᐋᖅᑭᒃᓱᐃᕙᓪᓕᐊᓂᖏᓐᓂᒃ 
ᐊᔾᔨᒌᙱᑦᑐᓂᒃ ᐃᓚᓕᐅᔾᔨᓂᖃᖅᐸᑦᑐᓂᒃ ᑲᓇᑕᒥᐅᑕᓂᑦ.  ᓯᕗᓕᖅᑏᑦ ᐅᔾᔨᕆᔭᖃᕆᕗᑦ ᐊᑐᓂ ᐊᕕᑦᑐᖅᓯᒪᔪᐃᑦ 
ᑲᓇᑕᒥ ᐱᓕᕆᐊᖃᕐᒪᑕ ᓇᒻᒥᓂᖅ ᐊᔾᔨᐅᙱᑦᑐᓂᒃ ᐃᓅᓯᖏᓐᓂᒃ ᐊᒻᒪᓗ ᖃᓄᐃᓕᐅᕈᑎᖃᖃᑦᑕᖅᐸᓪᓕᐊᓪᓗᑎᑦ 
ᐃᑲᔪᖅᑕᐅᖁᓪᓗᒋᑦ ᐃᓅᖃᑎᒌᑦᑐᑦ, ᐱᖃᓯᐅᑎᓪᓗᒋᑦ ᑲᓇᑕᑉ ᐅᐃᕖᑦ ᓄᓇᓕᖏᑦ, ᐱᕙᓪᓕᐊᒍᓐᓇᓕᖅᑎᑕᐅᓪᓗᑎᑦ 
ᐊᒻᒪᓗ ᐱᔪᓐᓇᕐᓂᓕᒫᖏᓐᓂᒃ ᑲᒪᒋᔭᖃᕋᓗᐊᕐᒪᖔᑦ ᖃᐅᔨᒪᓇᖅᑎᐊᖅᑎᑦᑎᓂᖃᖅᓯᒪᒋᕗᐃᑦ. 
 
ᑐᓴᒐᒃᓴᐃᑦ ᓇᓗᓇᐃᔭᑦᑎᐊᖅᓯᒪᔪᐃᑦ ᓴᖅᑭᑕᐅᓲᖑᕗᑦ ᑲᑎᒪᔨᖏᑦ ᓯᕗᓕᖅᑏᑦ ᐊᑐᓂ ᐱᔾᔪᑎᓂᒃ ᐅᖃᐅᓯᕆᔭᐅᓂᑯᓂᒃ 
ᓯᕗᓕᖅᑎᓄᑦ. 
 
 
ᑐᓴᒐᒃᓴᓕᕆᓂᕐᒧᑦ ᖃᐅᔨᒋᐊᕐᕕᐅᔪᓐᓇᖅᑐᖅ ᐅᓇ: 
ᕼᐃᐅᒍ ᑎ’ᖑᒧᔅ 
ᑐᓴᒐᒃᓴᓕᕆᔨ 
ᐊᓪᓚᕝᕕᖓᑦ ᓯᕗᓕᖅᑎᖓᑕ ᑯᐸᑭ 
418-643-5321 
hugo.damours@mce.gouv.qc.ca  

